
Fo 68 Millesimo trecentesimo LxXV, die x111 Nouembris.

Capta. Cum prouidus uir Nicoletus de Laurentio olim notarius Curie et can-
cellarius Canee sicut manifestum est semper exercuerit personam suam in hono-
rem et statum ducalis dominationis nullis parcendo periculis neque laboribus et
tempore rebellionis Candide quo captus et carceratus ac spoliatus et derobatus
omnibus bonis suis ex quo remansit consumptus et pridie sicut deo placuit de
hoc seculo transmigrauerit, dimittens uxorem filios et familiam suam in maxima
desolatione et paupertate, Et quidam eius filius nomine Geronimus juuenis bone
conditionis sufficiens et expertus iam sunt plures anni constitutus fuerit notarius
Judicum proprij Canee per nobilem uirum ser Jacobum Delphino militem tunc
rectorem Canee, quod quidem offitium fideliter et legaliter exercuit et exercet et
ne in posterum per aliquos dictum offitium impetretur et eidem surripiatur optat
confirmari in ipso offitio per ducalem dominationem; uadit pars quod pars alias
capta de non dando dehinc de offitijs et benefitijs Crete que est ligata ad libras
cc pro quolibet consiliario, capite et alio ponente uel consentiente partem in con-
trarium reuocetur in tantum quod possit fieri gratia predicto Hieronimo qui per
nobilem uirum ser Guillelmum Quirino rectorem Canee de magna sufficientia et
fidelitate commendatur de predicto offitio propter merita dicti sui patris cum
consilijs ordinatis ad beneplacitum dominationis ut ualeat eius matrem fratres et
familiam substentare.

Millesimo trecentesimo LXXV, die XI1I11I Januarij.

Quia per ea que habentur clare socij capitanei Crete per multos et diuersos
modos et uias percipiunt multa lucra et utilitates ultra salarium suum, de quibus
commune nostrum habet solum medietatem et reliqua medietas est dictorum
sociorum, que medietas est maxime utilitatis; uadit pars pro bono communis
quod de cetero tres partes totius utilitatis quam percipiunt dicti socij ultra suum
salarium ueniant in nostrum commune et quartum solum sit dictorum sociorum
nam per hunc modum bene et optime stabunt et habebunt merito contentari. Et
debeant capitanei Crete inquirere diligenter de eo quod exigitur ab omnibus et
specialiter a Judeis ita quod commune nostrum non fraudetur set habeat drictum
suum. De parte 19—de non 34—non sinceri 14.

Capta. Preterea cum notarius capitanei Crete solitus sit habere unam pagam
peditum sine qua ualde bene stare et uiuere posset, quia ultra illam pagam habet
et percipit lucra et utilitates multas; uadit pars pro bono communis quod dicta
paga ueniat in nostrum commune non dando ipsam propterea alicui alij ullo
modo. De parte s6—non 15—non sinceri 2.

Millesimo trecentesimo LXXV, die XXVIIII Januarij.

Capta. Ouod mandetur supracomitis galearum armandarum in Creta quod
die dominica proxima ante tercias se reducant ad galeam et inde non recedant
sine licencia dominij et debeant omnino recessisse die predicta de nocte sub pena
ducatorum quinquaginta pro quolibet in suis bonis et pro quolibet die qno sta-
rent ultra dictum diem, de qua pena non possit fier1 gratia sub pena ducatorum
centum pro quolibet ponente uel consentiente partem in contrarium et hec com-



